
GOUVENE CUOMO ANONSE KE TEREN KAN PAK YO NAN ETA A BAT PI GWO
REKO PATISIPASYON KI EGZISTE

Rabé pou kanpin nan rejyon lak Ontario ak St. Lawrence yo kontribiye nan
ogmantasyon rapid sa a

Sit kanpin, kabin, chalé, yout yo te okipe plis pase 680,000 nwit

Gouvene Andrew M. Cuomo te anonse jodi a ke patisipasyon sou téren kan pak yo nan
eta a te atenn yon pi gwo nivo reko nan ane sa, gras ak yon rabé sou kanpin yo nan
rejyon lak Ontario ak Rivye St. Lawrence. Pandan jounen fét Kolon (Columbus day), sit
kanpin, kabin, chale ak yout yo sou téren kan pak yo nan eta a te okipe pou 680,533
nwit, sa ki depase reko 2018 la ki te 663,953 nwit. Rezevasyon total yo jiskaprezan pou
ane sa te rive nan 213,153 sa ki depase reko anvan an ki se 212,358 ki te fét nan ane
2016.

"Gwo ogmantasyon sa montre kijan efdo nou pou pwomouvwa ak revitalize téren kan
nou yo ap mache, atire vizité epi ogmante touris nan zon inondasyon lak Ontario ak St.
Lawrence afekte yo", Gouvené Cuomo te deklare. "Ogmantasyon nan kantite vizité sa
yo ki dekouvri bote pak nou yo nan eta a, sa pa selman gen pou we ak pwofite yon
jounen nan lanati men sa jenere aktivite ekonomik nan tout kote nan gwo eta sa a."

Depi lé Gouvéené Cuomo te anonse 50 pousan rabé nan dat 1ye out sou fre yo nan plis
pase 30 téren kan, pak ak lansman bato ansanm ak lak Ontario ak St. Lawrence lan,
teren kan sa yo te resevwa 10,263 nouvo rezévasyon. Sa reprezante anviwon 36,000
viziteé anplis nan yon rejyon gwo nivo lak la afekte.

Depi Gouvene Cuomo te pran pouvwa nan ane 2011, sejou lannwit total yo sou téren
kan yo ke Biwo Pak, Lwazi ak Prezevasyon Istorik (Office of Parks, Recreation and
Historic Preservation) jere a te ogmante 26 pousan, kote rezévasyon yo ogmante 21
pousan.

Pandan peryod sa a, kantite téren kan yo te ogmante soti nan 65 pase nan 68 ak total
sit kanpin disponib yo tou ki soti nan 8,379 pou pase nan 8,555. Kantite chale ki gen
sevis konple yo -- ki gen ladan komodite tankou kouran, kwizin, douch, kabann,
salamanje ak espas pa deyo0 -- ki pase de 50 a 128 epi kabin yo pase de 791 a 830.
Nan ane 2011, pa te gen yout disponib sou sit kanpin yo. Kounye a gen 18.

Erik Kulleseid, ki se Komise Biwo Pak, Lwazi ak Prezéevasyon Istorik, te deklare,
"Nan kad inisyativ NY Parks 2020 Gouvéne a, n ap renouvle ak modénize enstalasyon
nou yo epi moun yo remake sa. N ap offri vizité nou yo plis komodite ak chwa nan fason
yo vle rete epi gen plis moun k ap vini".



Patisipasyon lannwit sou téren kan pak yo nan eta a chak ane:
2011- 541,771
2012- 578,428
2013- 583,016
2014- 594,441
2015- 623,991
2016- 650,857
2017- 648,420
2018- 663,953
2019- 680,533

Sejou lannwit sou teren pak yo nan eta a nan ane 2019 selon rejyon:
Rejyon Lwés New York - 121,393

Finger Lakes - 127,775

Southern Tier - 75,988

New York Santral - 52,071

Mohawk Valley — 32,616

North Country — 151,833

Rejyon Kapital - 44,616

Mid-Hudson — 23,394

Long Island- 48,735

Kanpin nan fen sezon an rete disponib pou teren kan ki chwazi yo nan fen mwa
Novanm lan. Rezevasyon yo ka fet atrave ReserveAmerica ki bay rezévasyon sou
entenet ak telefon pou sit kan yo nan New York. Yo aksepte rezevasyon pou sit kan ak
kabin yo, de yon jou a néf mwa annavans de dat ki planifye a. Vizite sitweb la oswa rele
nan nimewo telefon gratis 1-800-456-CAMP.

Plan NY Parks 2020 Gouvene a fe pati nan yon angajman plizyé ane pou ogmante yon
laj varyete finansman piblik ak prive pou envesti apepré $900 milyon nan Park Eta yo
de 2011 a 2020.

Biwo Pak, Lwazi ak Prezévasyon Istorik Eta New York la (New York State Office of
Parks, Recreation and Historic Preservation) sipévize plis pase 250 pak, sit istorik,
santye rekreyatif, teren golf, ranp lansman bato ak plis anko, ki te resevwa yon kantite
reko 74 milyon vizité ane pase. Pou w jwenn plis enfomasyon sou nenpot nan zon lwazi
sa yo, rele 518-474-0456 oswa vizite www.parks.ny.gov, konekte avek nou sou
Facebook, oswa swiv nou sou Instagram ak Twitter.

